
				এই পাতাটির মুদ্রণ সংশোধন করা প্রয়োজন। 
मठन [ ১৩৯ ] নল
মুগ্ধ হইলেন। আত্মসংযমপূৰ্ব্বক নল দময়ন্তীকে দেবতাদিগের অভিপ্রায় ব্যক্ত করেন । সত্য পালনের জন্য ইহঁার আত্মত্যাগের প্রমাণ পাইয়া, দময়ন্তী ইহঁার উপর পূৰ্ব্বাপেক্ষা প্রীত হইলেন। ইহার গুণে মুগ্ধ হইয়া, তিনি ইহাকেই সভায় সৰ্ব্বসমক্ষে বরমাল্য প্রদান করিবার বিষয় বলিলেন । নল প্রত্যাগমনপূৰ্ব্বক দেবতাদিগকে যথাযথ সংবাদ বলিলেন ।
অতঃপর স্বয়ম্বর সভায় সৰ্ব্বজন সমক্ষে দময়ন্তী নলের গলদেশে বরমাল্য প্রদান করিলে, ইনি অতীব সুখী হইলেন। দেবগণ অতি প্রীত হইয়া ইহঁাকে বর প্রদান পূৰ্ব্বক অন্তৰ্হিত হইলেন । ইনি সস্ত্রীক নিজ রাজধানীতে গমন করিয়া সুখে বাস করিতে লাগিলেন । ইহঁার ইন্দ্রসেন নামে পুত্র এবং ইন্দ্রসেনা নাম্নী তনয়ার জন্ম হয়।
দেবগণ দময়ন্তীর স্বয়ম্বর হইতে প্রত্যাগমনের সময় দ্বাপর সহ কলির সাক্ষাৎ লাভ করেন । দেবতা দিগকে উপেক্ষা করিয়া মানব নলকে বরণ করায়, কলি নলদময়ন্তীর উপর কুপিত হইয় ইহঁাদের অনিষ্টের চেষ্টায় রত হইলেন। অতঃপর দ্বাদশ বৎসর কলি নলের শরীরে প্রবেশ করিবার ছিদ্র অন্বেষণ করিয়া হতাশ
হন। পরে একদা নল মূত্র পরিত্যাগ পূৰ্ব্বক পদধৌত না করিয়া সন্ধ্যাহিক করেন। এই ছিদ্র পাইয়৷ কলি ইহঁার শরীরে প্রবেশ করেন । তৎপরে কলি দ্বারা উত্তেজিত হইয়া, ইনি ভ্রাতা পুষ্করের সহিত অক্ষক্রীড়ায় যথাসৰ্ব্বস্ব হৃত হইলেন । রাজপুরী পরিত্যাগ পূর্বক নলরাজ সস্ত্রীক নগরের বহির্দেশে তিন অহোরাত্র বাস করেন। কিন্তু পুষ্করের শাসনে কেহ ইহঁাদিগকে আশ্রয় না দিলে, ইহঁারা বনে গমন করেন । তিন দিবস উপবাসী থাকায়, ইহঁার বড় ক্ষুধিত হইয়া আহারান্বেষণে চেষ্টত হইলেন । কয়েকটা পক্ষী দেখিয়া ধরিবার জন্য, নল স্বীয় পরিধান বস্ত্র তাহাদের উপর নিক্ষেপ করিলে, বস্ত্র সহ তাহারা উড্ডীয়মান হইল। তখন ইনি বিবস্ত্র হইয়া স্ত্রীর সহিত এক বস্ত্র পরিধান পূৰ্ব্বক, ভ্রমণ করিতে লাগিলেন। বিদর্ভদেশে যাইবার জন্ত দময়ন্তীকে পথ প্রদর্শন করিলে, তিনি ইষ্ঠাকে সেইরূপ দুরবস্থায় রাখিয়া যাইতে অস্বীকৃত হইলেন। অনন্তর পর্য্যটন করিতে করিতে উভয়ে ক্ষুধা, তৃষ্ণ ও পরিশ্রমে অভিভূত হইয়া একস্থানে শয়ন করিলেন । শরীর অবসন্ন হওয়ায় উভয়েই নিদ্রিত হইলেন। ক্ষণেক পরে নল জাগরিত হইয়া

